
2. Gaia 

Donostiako Udalaren administrazio-egitura 

 

Udalaren jarduera hainbat  

zuzendaritzatan antolatzen da.  

 

Jarraian, Donostiako Udaleko  

sail eta zuzendaritzek egiten dutenari buruzko 

informazioa aurkituko duzu. 

 

Alkatetza eta Talde Politikoak 

 

Arlo honetan, alkateari, alkateordeei eta  

zinegotzi ordezkariei laguntza ematen zaie. 

 

Baita udal-ordezkaritza duten  

talde politikoei ere. 

 

Arlo hau harreman publikoez eta 

prentsarekiko komunikazioez arduratzen da,  

gizarteari Udalak egiten duena kontatzeko. 

 

Ekitaldi ofizialak, bidaia ofizialak eta abar  

ere antolatzen dituzte. 

Zeharkako Zerbitzuak Koordinatzeko Zuzendaritza  

 

Zuzendaritza hau, besteak beste,  

udalaren arlo guztietan eragina duten 

plan eta proiektu garrantzitsuak  

koordinatzeaz arduratzen da. 

 

Arlo honek Udalari bere antolaketa  

aldatzen laguntzen dio, udal zerbitzuak hobetzeko. 

 

Beste erakunde batzuekin harremanak  

koordinatzeaz ere arduratzen da, esate baterako  

Aldundiarekin, Eusko Jaurlaritzarekin edo beste udal batzuekin. 

 

Gizarte Ekintzako Zuzendaritzal 

 

Gizarte Ekintzako Zuzendaritza udalerriko 

bizilagunen ongizate fisiko, sozial eta 

psikologikoaz arduratzen da. 

 

Hori lortzeko, Zuzendaritza honek gizarte-prestazioak eskaintzen 

dizkie behar duten bizilagun eta familia guztiei. 

 

Prestazio horiek, adibidez, eguneko zentroetako edo 

adinekoentzako egoitzetako zerbitzuak izan daitezke. 

Baita pobrezia-egoeran dauden  

pertsonentzako harrera-zentroak ere. 

Kudeaketa Ekonomikorako Zuzendaritza 

 

Zuzendaritza hau Udalaren  

aurrekontua prestatzeaz arduratzen da. 

 

Ondoren, Udalak dituen gastu eta diru-sarreren 

jarraipena eta kontrola egiten du. 

 

Udal-ondasunen zerrenda egiteaz  

eta eguneratzeaz arduratzen da. 

 

Behar diren obrak eta zerbitzuak  

kontratatzeaz ere arduratzen da. 

 

Esate baterako, udalerriko errepideak konpontzeko obrak  

edo udal-kiroldegietako garbiketa-zerbitzuak kontratatzea. 

 

Finantza Zuzendaritza 

Donostian bizi garenok zerbitzuengatik  

ordaindu behar ditugun zergen dirua biltzen du. 

 

Adibidez, gure etxeetan erabiltzen dugun 

uragatik edo kaleko edukiontzietara  

botatzen dugun zabor bilketagatik  

ordaintzen dugun dirua biltzen du. 

 

Udaltzaingoak jartzen dituen  

trafikoko isunak diru biltzeaz ere arduratzen da. 

Hirigintza Iraunkorreko Zuzendaritza 

 

Hiriko hirigintza-proiektuak eta obrak  

planifikatzeaz eta gauzatzeaz arduratzen da. 

 

Era berean, hiriko monumentu eta  

eraikin historikoak babesteko eginkizuna du. 

 

Esku Hartze eta Kontabilitate Zuzendaritza 

 

Zuzendaritza honek Udalaren diru-sarreren  

eta gastuen kontua darama. 

 

Udalak gastatzen duen dirua  

Kontrolatzeaz arduratzen dena da. 

 

Adibidez, zuzendaritza honek Udalak  

enpresekin egiten dituen kontratuak edo  

elkarteei ematen dizkion diru laguntzak berrikusi behar ditu. 

 

Zuzendaritza juridikoa 

 

Zuzendaritza hau Udalaren abokatua bezalakoa da. 

 

Udalari legeekin zerikusia duten  

gai guztietan laguntzen dio. 

 

Justizia auzitegietan Udala defendatzen  

duen zuzendaritza ere bada. 

Hezkuntza eta Gizarte Sustapen Zerbitzua 

 

Zuzendaritza honek haurrei eta gazteei laguntzen die  

prestakuntzan eta aisialdiko jardueretan. 

 

Horretarako Gazteleku eta  

Haurtxoko ugari ditu. 

 

Pertsonak giza eskubideen eta 

balioetan oinarritutako hezkuntzaren alde 

sentsibilizatzen ditu. 

 

Emakumeen eta gizonen aukera-berdintasuna 

gauzatzeko lan egiten du. 

 

Udal aterpetxeez ere arduratzen da. 

 

Hiri Mantentze eta Zerbitzuetako Zuzendaritza 

Zuzendaritza honek hauek mantentzeko ardura du: 

• Udal-eraikinak,  

• Kaleak,  

• Parkeak eta lorategiak, 

• Ur-sareak eta estolderia eta 

• Udal-ibilgailuak. 

 Honetaz ere arduratzen da: 

• Kaleen garbiketa, hiriko zabor-bilketa 

eta argiteria. 



 

 6 

Osasun eta Ingurumen Zuzendaritza 

 

Zuzendaritza honen helburua Osasun Publikoa  

eta Animalien Ongizatea sustatzea da. 

 

Honako hauetaz arduratzen da: 

 

• Osasun-kontrolak egitea edariak eta elikagaiak erosten edo 

kontsumitzen ditugun tokietan. 

• Arratoiak edo intsektu-izurriak kentzea. 

• Hiriko ingurumena osasuntsua dela kontrolatzea. 

 

Donostiako sorospen-etxea zuzendaritza honen mende dago ere. 

 

Mugikortasun Zuzendaritza 

 

Zuzendaritza honen helburua hiriko  

mugikortasunarekin zerikusia duen guztia da. 

 

Honela, gauza hauek diseinatzeaz eta planifikatzeaz 

arduratzen da: 

• Kaleak oinezkoentzat bihurtzea 

• Bidegorriak 

• Garraio publikoko lineak, 

• Aparkaleku berriak, 

• Autobus-geltokia, etab. 

 

Trafikoa antolatzeaz eta seinaleztatzeaz ere arduratzen da, semaforo 

sarea bezala, esate baterako. 

Lehendakaritza Zuzendaritza 

 

Zuzendaritza honen helburua Udalaren  

administrazio-lanaren antolaketa  

eta kalitatea hobetzea da. 

 

Administrazio-prozedurak sinpleagoak izatea du helburu,  

guztiok Udalarekin harreman erosoagoa izan dezagun. 

 

Gauza hauetaz arduratzen da ere: 

• Biztanleen errolda. 

• Udalaren dokumentazioa jaso eta artxibatzea. 

• Herritarren Partaidetza Zerbitzua 

• Hiriko elkarte-mugimenduari laguntzea 

 

Proiektu eta Obren Zuzendaritza 

 

Zuzendaritza honek udal-obra publikoen  

proiektuak egiten ditu. 

 

Zein enpresak egingo dituen aukeratzen ditu. 

 

Gero zuzendu eta kontrolatu egiten ditu,  

lanak ondo atera daitezen. 

Pertsonen kudeaketarako Zuzendaritza 

 

Zuzendaritza honen zeregin nagusia  

Udalaren jardunbide egokiari laguntzea da,  

pertsona egokiak hautatuz eta haien gaitasunak 

garatuz. 

 

Honako gai hauen ardura ere badu: 

 

• Lan Eskaintza Publikoa (LEP). Esate baterako, gai-zerrenda 

hau aztertzen ari zaren LEPaz arduratzen da. 

• Langileen prestakuntza 

• Laneko arriskuen prebentzioa 

• Langileei ordaintzeko nominak 

• Ikasleen praktikak antolatzea 

• Bulegoko materiala erostea 

• Barne Zerbitzu Orokorrak, adibidez: 

 Gutunak eta paketeak banatzea, 

 Bilera-gelak prestatzea edo 

 Mantentze-lan errazak. 

Udaltzaingoaren Zuzendaritza 

 

Udaltzaingoaren Zuzendaritzak  

agente-talde baten bidez egiten du lan. 

 

Agenteen eginkizuna da gu babestea  

gure eskubide eta askatasunak  

Legearen arabera gauzatzen ditugunean. 

 

Eta gure segurtasuna bermatzen dute. 

 

Hori lortzeko, udaltzainek kaleak eta  

eraikin publikoak zaintzen dituzte,  

deliturik egin ez dadin. 

 

Gure segurtasuna ere zaintzen dute,  

ibilgailuen trafikoa eta aparkalekua antolatuz. 

 

 

Prebentzio, Su Itzaltze eta Salbamendu Zuzendaritza 

 

Zuzendaritza honetan suhiltzaileek lan egiten dute. 

 

Bere misioa suteak itzaltzea  

eta salbamenduak egitea da. 

 

Hondamendi larriak gertatzen direnean ere  

laguntzen digute, esaterako, uholde handiak gertatzen direnean. 

Euskara Zerbitzua 

 

Zerbitzu honen helburua  

euskararen ezagutza eta erabilera bultzatzea da. 

 

 

Euskara sustatzen du, bai udalerrian, 

bai Udalak herritarrekin duen harremanean.. 

 

Zuzendaritza batek eskatzen duenean,  

euskararen eta gaztelaniaren arteko  

ahozko eta idatzizko itzulpenaz ere arduratzen da. 
 

Guk 

euskaraz 


